Samandráttur av avgerðum 
hjá Skatta- og avgjaldskærunevndini, 
tiknar 24.6.2009

Avgerð frá 24.6.2009, mál nr. 08-02-21-61

Avmarking av frádrátti í inntøku frá fiskiskapi

- Kg 2000 um avmarking í fiskimannafrádrátti § 2
- Kg 2004 um avmarking í fiskimannafrádrátti § 2
- Skattalógin § 25a, § 60, § 33

TAKS hevur fyri inntøkuárini 2003 og 2004 avmarkað frádráttin hjá kærara í veiðuinntøkum eftir § 25a í skattalógini, soleiðis at frádrátturin einans verður givin av teimum fyrstu 500.000 kr. Henda avgerð er staðfest av tí Kommunalu Skattakærunevndina. Skatta- og avgjaldskærunevdin hevur avgjørt at staðfesta avgerðina hjá tí Kommunalu Skattakærunevndini. Víst er á, at kunngerð nr. 117 frá 14. desember 2000 um avmarking í frádrátti í inntøku frá fiskiskapi, hevur heimild í § 33, nr. 17 í skattalógini, aftaná at § 60, stk. 1, nr. 9 í skattalógini verður strikað, og at tað ikki eyðsæð er í stríð við § 43 í grundlógini og § 41 í stýrisskipanarlógini at leggja rættin til at áseta avmarking av frádráttinum av inntøku í kunngerð, soleiðis sum tað er gjørt í fyrrverandi § 60, stk. 1, nr. 9 og síðani í § 33, nr. 17 í skattalógini.

Avgerð frá 24.6.2009, mál nr. 08-03-31-59

Frádráttur fyri rakstrar- og íløgumvg- og skráseting í mvg-skránni

- Kng.um lutfalsligan frádráttarrætt fyri mvg § 1
- Meirvirðisgjaldslógin § 16, § 15

TAKS hevur sýtt kæraranum frádrag fyri mvg av rakstrar- og íløgumvg’ið, tí felagið ikki hevur upplýst, um útreiðslur viðvíkja tí mvg-skylduga virkseminum. TAKS hevur strikað felagið frá mvg-skránni, tí felagið ikki hevur upplýst mvg-skylduga inntøku. Skatta- og avgjaldskærunevndin hevur avgjørt, at kærarin hevur frádráttarrætt í tann mun, rakstrar- ella íløguútreiðslur hjá felagnum viðvíkja tí mvg-skylduga virkseminum, sum eru umboðan, ráðgeving, útleigan av bátastøð og loðstænastur, jb. §§ 15 og 16 í løgtingslóg nr. 136 frá 8. september 1992 um meirvirðisgjald og jb. § 1 í kunngerð nr. 35 frá 20. mars 2000 um lutfalsligan frádráttarrætt fyri meirvirðisgjald og um javnan av inngangandi avgjaldi av íløgugøgnum. Vísandi til hetta hevur felagið m.a. rætt til frádrátt sambært reglunum um lutfalsligan frádráttarrætt fyri rakstrar- og íløgumvg’ið viðvíkjandi bátastøðini. Uppgerðin av tí mvg’ið, sum felagið hevur rætt at frádraga, verður heimvíst til TAKS til nýggja viðgerð. Skatta- og avgjaldskærunevndin hevur avgjørt ikki at staðfesta avgerðina hjá TAKS um at strika kæraran úr mvg-skránni frá 1. juli 2008.

Avgerð frá 24.6.2009, mál nr. 09-02-22-59

Frávik frá kærufreist

- Lóg um Toll- og Skattafyrisiting § 24

Kært er um, at TAKS hevur broytt skattskylduga kapitalvinningsinntøku grundað á, at partabrøv verða innskotin í eftirlønarskipan. Kæran er innkomin til Kærustovnin aftaná, at kærufreistin er farin. Skatta- og avgjaldskærunevndin hevur avgjørt at nokta at gera frávik frá kærufreistini, tí grundgevingar kærarans fyri ov seinu kæruni tala ikki fyri, at fullgott forfall er.
